
Na osnovu člana 252. tačka 11), a u vezi s članom 178. stav 

(8) Zakona o osnovama sigurnosti saobraćaja na cestama u Bosni 
i Hercegovini ("Službeni glasnik BiH", br. 6/06, 75/06, 44/07, 
84/09, 48/10, 18/13, 8/17, 89/17, 9/18, 46/23, 88/23 i 35/26), 
ministar komunikacija i prometa Bosne i Hercegovine, u saradnji 
s organima nadležnim za obrazovanje, donosi 

PRAVILNIK 
O UVJETIMA I NAČINU DOBIVANJA LICENCE 

I - OPĆE ODREDBE 

Član 1. 
(Predmet) 

Ovim pravilnikom propisuju se uvjeti i način za dobivanje 
licence predavača teorijske nastave, licence ispitivača iz teorijskog 
dijela ispita, licence ispitivača iz upravljanja motornim vozilom, 
izdavanje licence ispitivača iz poznavanja prve pomoći i način 
vođenja evidencije o položenim ispitima i izdatim licencama. 

Član 2. 
(Nadležnost) 

(1) Organiziranje osposobljavanja i polaganja ispita za stjecanje 
licence predavača teorijske nastave, licence ispitivača iz 
teorijskog dijela ispita, licence ispitivača iz upravljanja 
motornim vozilom te izdavanja licence ispitivača iz 
poznavanja prve pomoći obavlja organ entiteta, kantona i 
Brčko Distrikta Bosne i Hercegovine nadležan za 
obrazovanje (u daljem tekstu: nadležni organ). 

(2) Organiziranje kontinuiranog usavršavanja predavača 
teorijske nastave, ispitivača iz teorijskog dijela ispita i 
ispitivača iz upravljanja motornim vozilom obavlja nadležni 
organ. 

Član 3. 
(Korištenje izraza) 

Svi izrazi koji se koriste u ovom pravilniku, a koji su radi 
preglednosti dati u jednom gramatičkom rodu, bez diskriminacije 
se odnose i na muškarce i na žene. 

II - UVJETI DOBIVANJA LICENCE 

Član 4. 
(Pristup osposobljavanju za sticanje licence) 

(1) Pravo osposobljavanja i polaganja ispita za sticanje licence 
predavača teorijske nastave ima diplomirani inženjer 
saobraćaja, cestovni smjer (VII stepen stručne spreme, 
odnosno prema Bolonjskom sistemu obrazovanja prvi ciklus 
(240 ECTS bodova) ili prvi i drugi ciklus (180+120 ECTS 
bodova), s tim da su bodovi u oba ciklusa stečeni na 
cestovnom smjeru), koji ima najmanje godinu dana radnog 
iskustva u struci nakon sticanja stručne spreme i važeću 
vozačku dozvolu B kategorije izdatu u Bosni i Hercegovini. 

(2) Pravo osposobljavanja i polaganja ispita za sticanje licence 
ispitivača iz teorijskog dijela ispita, ima: 
a) diplomirani inženjer saobraćaja, cestovni smjer (VII 

stepen stručne spreme, odnosno prema Bolonjskom 
sistemu obrazovanja prvi ciklus (240 ECTS bodova) ili 
prvi i drugi ciklus (180+120 ECTS bodova)), koji ima 
najmanje godinu dana radnog iskustva u struci nakon 
sticanja stručne spreme i posjeduje važeću vozačku 
dozvolu B kategorije izdatu u Bosni i Hercegovini. 

b) inženjer saobraćaja, cestovni smjer (VI stepen stručne 
spreme, odnosno visoko obrazovanje Bolonjskog 
sistema studiranja sa ostvarenih najmanje 180 ECTS 
bodova) koji ima najmanje dvije godine radnog 
iskustva u struci nakon sticanja stručne spreme i koji 
posjeduje važeću vozačku dozvolu B kategorije izdatu 
u Bosni i Hercegovini. 

(3) Pravo osposobljavanja i polaganja ispita za sticanje licence 
ispitivača iz upravljanja motornim vozilom B kategorije, ima 
lice koje ispunjava sljedeće uvjete: 
a) da ima najmanje 24 godine života, 
b) da najmanje tri godine posjeduje važeću vozačku 

dozvolu Bosne i Hercegovine za upravljanje motornim 
vozilom B kategorije, 

c) da najmanje dvije godine posjeduje važeću dozvolu 
instruktora vožnje za B kategoriju, 

d) da ima najmanje dvije godine iskustva na poslovima 
osposobljavanja kandidata za vozače iz praktičnog 
dijela B kategorije, 

e) da je zdravstveno sposobno za upravljanje motornim 
vozilom odgovarajuće kategorije/potkategorije. 

(4) Pravo osposobljavanja i polaganja ispita za dobivanje licence 
ispitivača iz upravljanja motornim vozilom za ostale 
kategorije, ima lice koje ispunjava sljedeće uvjete: 
a) da ima najmanje tri godine iskustva na poslovima 

ispitivanja iz upravljanja motornim vozilom za B 
kategoriju, 

b) da najmanje dvije godine posjeduje važeću dozvolu 
instruktora vožnje za odgovarajuću kategoriju za koju 
polaže ispit, 

c) da ima najmanje dvije godine iskustva na poslovima 
osposobljavanja kandidata za vozače iz praktičnog 
dijela odgovarajuće kategorije za koju polaže ispit i 

d) da je zdravstveno sposobno za upravljanje motornim 
vozilom odgovarajuće kategorije/potkategorije. 

(5) Za sticanje licence ispitivača iz poznavanja prve pomoći 
osposobljavanje i polaganje ispita se ne provodi. 

III - POSTUPAK DOBIVANJA LICENCE 

Član 5. 
(Program osposobljavanja) 

Program osposobljavanja lica za dobivanje licence dat je u 
Prilogu broj 1. i čini sastavni dio ovog pravilnika. 

Član 6. 
(Prijava za osposobljavanje i polaganje ispita) 

(1) Nadležni organ najmanje jednom godišnje objavljuje javni 
poziv za osposobljavanje i polaganje ispita za dobivanje 
licence. 

(2) Prijava za osposobljavanje i polaganje ispita za sticanje 
licence podnosi se nadležnom organu na obrascu koji je 
Prilog broj 2. i čini sastavni dio ovog pravilnika. 

(3) Uz prijavu iz stava (2) ovog člana se prilaže: 
a) dokaz o ispunjavanju uvjeta u pogledu stručne spreme 

propisane ovim pravilnikom, 
b) fotokopija lične karte, 
c) fotokopija vozačke dozvole, 
d) fotokopija dozvole instruktora vožnje – ako je uvjet za 

sticanje licence. 
e) dokaz o traženom radnom iskustvu – ako je uvjet za 

sticanje licence, 
f) ljekarsko uvjerenje da je zdravstveno sposoban za 

upravljanje motornim vozilom odgovarajuće 
kategorije / potkategorije, koje ne smije biti starije od 
30 dana, izdato od ovlaštene zdravstvene ustanove. 

g) uvjerenje da nema izrečenu mjeru sigurnosti ili zaštitnu 
mjeru zabrane upravljanja motornim vozilom, 

h) dokaz o uplati troškova za osposobljavanje i polaganje 
ispita. 

Član 7. 
(Osposobljavanje) 

(1) Nadležni organ organizira i provodi osposobljavanje prema 
Programu iz člana 5. ovog pravilnika, a koji obuhvata broj 
nastavnih časova prema nastavnim jedinicama kako slijedi: 

Sadržaj osposobljavanja 

za dobivanje licence 

Predavač 

teorijske 

nastave 

Ispitivač 

teorijske 

nastave 

Ispitivač iz 

upravljanja 

motornim vozilom 

Poznavanje propisa o 

sigurnosti saobraćaja na 

cestama 

15 15 15 

Poznavanje motornih i 

priključnih vozila 
10 10 

5 (samo za B 

kategoriju) 

Metodika ispitivanja - 5 15 

Andragogija 10 10 
5 (samo za B 

kategoriju) 

Saobraćajna psihologija 10 10 
5 (samo za B 

kategoriju) 

Etika i profesionalno 

ponašanje 
5 5 

5 (samo za B 

kategoriju) 

(2) Nadležni organ nakon završetka osposobljavanja izdaje 
potvrdu na obrascu, čiji izgled i sadržaj je dat u Prilogu broj 
4. ovog pravilnika i čini njegov sastavni dio. 

Član 8. 
(Predavači) 

(1) Za predavača iz poznavanja propisa o sigurnosti saobraćaja 
na cestama imenuje se lice koje posjeduje najmanje pet 
godina važeću licencu za predavača teorijske nastave i 
najmanje pet godina iskustva u struci nakon sticanja stručne 
spreme. 

(2) Za predavača teorijskog dijela poznavanja motornih i 
priključnih vozila imenuje se diplomirani inženjer saobraćaja 
(VII stepen stručne spreme, odnosno prema Bolonjskom 
sistemu obrazovanja prvi ciklus (240 ECTS) ili prvi i drugi 
ciklus (180+120 ECTS), s tim da su bodovi u oba ciklusa 
stečeni na cestovnom smjeru) ili diplomirani inženjer 
mašinstva, smjer motori i motorna vozila (VII stepen stručne 
spreme, odnosno visoko obrazovanje Bolonjskog sistema 
studiranja sa ostvarenih najmanje 240 ECTS bodova), koji 
ima važeću vozačku dozvolu izdatu u Bosni i Hercegovini i 
najmanje pet godina radnog iskustva u struci nakon sticanja 
stručne spreme. 

(3) Za predavača iz saobraćajne psihologije imenuje se 
diplomirani psiholog (VII stepen stručne spreme, odnosno 
visoko obrazovanje Bolonjskog sistema studiranja sa 
ostvarenih najmanje 240 ECTS bodova) koji ima važeću 
vozačku dozvolu izdatu u Bosni i Hercegovini i najmanje tri 
godine radnog iskustva u struci nakon sticanja stručne 
spreme. 

(4) Za predavača iz andragogije, imenuje se diplomirani 
andragog ili pedagog (VII stepen stručne spreme, odnosno 
visoko obrazovanje Bolonjskog sistema studiranja sa 
ostvarenih najmanje 240 ECTS bodova) koji ima važeću 
vozačku dozvolu izdatu u Bosni i Hercegovini i najmanje tri 
godine radnog iskustva u struci nakon sticanja stručne 
spreme. 

(5) Za predavača iz metodike ispitivanja imenuje se lice koje 
posjeduje najmanje pet godina važeću licencu za ispitivača 
iz upravljanja motornim vozilom i najmanje pet godina 
iskustva na poslovima ispitivanja iz upravljanja motornim 
vozilom za kategoriju odnosno potkategoriju za koju se 
kandidat osposobljava. 

(6) Za predavača iz etike i profesionalnog ponašanja imenuje se 
diplomirani pedagog ili diplomirani psiholog ili diplomirani 
filozof ili diplomirani sociolog, (VII stepen stručne spreme, 
odnosno visoko obrazovanje Bolonjskog sistema studiranja 
sa ostvarenih najmanje 240 ECTS bodova), koji ima važeću 
vozačku dozvolu Bosne i Hercegovine i najmanje tri godine 
radnog iskustva u struci nakon sticanja stručne spreme. 

Član 9. 
(Naknade) 

Nadležni organ utvrđuje visinu naknade troškova 
osposobljavanja i polaganja ispita za dobivanje licence i naknade 
za rad članova ispitne komisije. 

IV- POLAGANJE ISPITA 

Član 10. 
(Ispitna komisija) 

(1) Ispit za dobivanje licence obavlja komisija koju imenuje 
nadležni organ. 

(2) Komisiju čine predsjednik, ispitivač za svaku ispitnu cjelinu 
i sekretar ukoliko nadležni organ procijeni da je neophodno 
angažiranje istog. 

(3) Za predsjednika komisije imenuje se lice koje najmanje pet 
godina posjeduje licencu predavača teorijske nastave. 

(4) Za ispitivača iz poznavanja propisa o sigurnosti saobraćaja 
na cestama imenuje se lice koje posjeduje najmanje pet 
godina važeću licencu ispitivača iz poznavanja propisa o 
sigurnosti saobraćaja na cestama i najmanje pet godina 
iskustva u struci nakon sticanja stručne spreme. 

(5) Za ispitivača iz poznavanja motornih i priključnih vozila 
imenuje se diplomirani inženjer saobraćaja (VII stepen 
stručne spreme, odnosno prema Bolonjskom sistemu 
obrazovanja prvi ciklus (240 ECTS) ili prvi i drugi ciklus 
(180+120 ECTS), s tim da su bodovi u oba ciklusa stečeni na 
cestovnom smjeru) ili diplomirani inženjer mašinstva, smjer 
motori i motorna vozila (VII stepen stručne spreme, odnosno 
visoko obrazovanje Bolonjskog sistema studiranja sa 
ostvarenih najmanje 240 ECTS bodova), koji ima važeću 
vozačku dozvolu izdatu u Bosni i Hercegovini i najmanje pet 
godina radnog iskustva u struci nakon sticanja stručne 
spreme. 

(6) Za ispitivača iz saobraćajne psihologije imenuje se 
diplomirani psiholog (VII stepen stručne spreme, odnosno 
visoko obrazovanje Bolonjskog sistema studiranja sa 
ostvarenih najmanje 240 ECTS bodova) koji ima važeću 
vozačku dozvolu izdatu u Bosni i Hercegovini i najmanje tri 
godine radnog iskustva u struci nakon sticanja stručne 
spreme. 

(7) Za ispitivača iz andragogije, imenuje se diplomirani 
andragog ili pedagog (VII stepen stručne spreme, odnosno 
visoko obrazovanje Bolonjskog sistema studiranja sa 
ostvarenih najmanje 240 ECTS bodova) koji ima važeću 
vozačku dozvolu izdatu u Bosni i Hercegovini i najmanje tri 
godine radnog iskustva u struci nakon sticanja stručne 
spreme. 

(8) Za ispitivača iz upravljanja motornim vozilom imenuje se 
lice koje posjeduje najmanje pet godina važeću licencu za 
ispitivača iz upravljanja motornim vozilom i najmanje pet 
godina iskustva na poslovima ispitivanja iz upravljanja 
motornim vozilom. 

(9) Za ispitivača iz metodike ispitivanja imenuje se lice koje 
posjeduje najmanje pet godina važeću licencu za ispitivača 
iz upravljanja motornim vozilom i najmanje pet godina 
iskustva na poslovima ispitivanja iz upravljanja motornim 
vozilom za kategoriju odnosno potkategoriju za koju se 
kandidat osposobljava. 

(10) Za ispitivača iz etike i profesionalnog ponašanja imenuje se 
diplomirani pedagog ili diplomirani psiholog ili diplomirani 
filozof ili diplomirani sociolog, (VII stepen stručne spreme, 
odnosno visoko obrazovanje Bolonjskog sistema studiranja 
sa ostvarenih najmanje 240 ECTS bodova), koji ima važeću 
vozačku dozvolu Bosne i Hercegovine i najmanje tri godine 
radnog iskustva u struci nakon sticanja stručne spreme. 

(11) Za sekretara komisije može se imenovati lice sa najmanje 
srednjom stručnom spremom i najmanje godinu radnog 
iskustva na administrativno-tehničkim poslovima. 

(12) U ispitnu komisiju ne mogu biti imenovana lica kojima je 
izrečena mjera sigurnosti ili zaštitna mjera zabrane 
upravljanja motornim vozilom. 

Član 11. 
(Održavanje ispita) 

(1) O mjestu i vremenu održavanja ispita, nadležni organ 
obavještava prijavljene kandidate najkasnije sedam dana 
prije zakazanog ispita. 

(2) Prije početka ispita komisija utvrđuje identitet kandidata na 
osnovu identifikacionog dokumenta, predstavlja se 
kandidatima i daje detaljno uputstvo o načinu i postupku 
rješavanja testova kao i drugim uvjetima ispita. 

(3) U pogledu toka ispita, nepristupanja, odustajanja i 
udaljavanja sa ispita, prigovora i žalbi, te drugih okolnosti 
održavanja ispita, primjenjuju se pravila provođenja ispita za 
kandidate za vozača motornih vozila, o čemu nadležni organ 
može donijeti posebno uputstvo. 

Član 12. 
(Sadržaj testova za pismeni dio ispita) 

(1) Testove za polaganje ispita iz poznavanja propisa o 
sigurnosti saobraćaja na cestama formira nadležni organ na 
osnovu pitanja iz Kataloga testovnih pitanja za odgovarajuću 
kategoriju/potkategoriju za koju kandidat polaže ispit. 

(2) Ispit iz poznavanja propisa o sigurnosti saobraćaja na 
cestama polaže se pismeno putem testa ili elektronskim 
putem korištenjem računara, laptopa ili tableta. 

Član 13. 
(Ispit za dobivanje licence) 

(1) Kandidat za sticanje licence polaže ispit po nastavnim 
jedinicama prema sljedećoj tabeli: 

 

Sadržaj ispita za 

dobivanje licence 

Predavač 

teorijske nastave 

Ispitivač 

teorijskog dijela 

ispita 

Ispitivač iz upravljanja 

motornim vozilom 

Poznavanje propisa 

o sigurnosti 

saobraćaja na 

cestama 

Pismeni dio 90 

pitanja, 

maksimalno 90 

minuta, 

minimalno 90% 

bodova od 

ukupnog broja 

bodova. 

Usmeni, četiri 

pitanja 

Pismeni dio 70 

pitanja, 

maksimalno 70 

minuta, 

minimalno 90% 

bodova od 

ukupnog broja 

bodova. 

Usmeni, četiri 

pitanja 

Pismeni dio za A i B 

kategoriju 70 pitanja, 

maksimalno 70 minuta, 

minimalno 90% bodova 

od ukupnog broja 

bodova. 

Pismeni dio za ostale 

kategorije 90 pitanja, 

maksimalno 90 minuta, 

minimalno 90% bodova 

od ukupnog broja 

bodova. 

Usmeni, četiri pitanja 

Poznavanje 

motornih i 

priključnih vozila 

Usmeni, četiri 

pitanja 

Usmeni, četiri 

pitanja 
- 

Andragogija 
Usmeni, četiri 

pitanja 

Usmeni, četiri 

pitanja 

Usmeni, četiri pitanja, 

samo za B kategoriju 

Saobraćajnu 

psihologija 

Usmeni, četiri 

pitanja 

Usmeni, četiri 

pitanja 

Usmeni, četiri pitanja, 

samo za B kategoriju 

Etika i profesionalno 

ponašanje 

Usmeni, četiri 

pitanja 

Usmeni, četiri 

pitanja 

Usmeni, četiri pitanja, 

samo za B kategoriju 

Upravljanje 

motornim vozilom 
- - 

Praktično, minimalno 

vrijeme ispitne vožnje 25 

minuta za A i B 

kategoriju, odnosno 

minimalno 35 minuta za 

ostale kategorije. 

Tokom ispita iz 

upravljanja motornim 

vozilom ispitivači 

utvrđuju da li je kandidat 

za ispitivača sposoban 

upravljati tom 

kategorijom / 

potkategorijom vozila 

dosljedno visokim 

standardima. 

Kandidat će položiti ispit 

iz upravljanja motornim 

vozilom ako 

ne napravi više od 3 

greške ili ako ne učini 

eliminatornu grešku. 

  

Metodika ispitivanja - - 

Praktično, minimalno 

vrijeme ispitne vožnje 25 

minuta, na vozilu u 

skladu sa kategorijom za 

koju polaže. 

Tokom ispita iz metodike 

ispitivanja, kandidat za 

ispitivača se nalazi u 

vozilu u ulozi ispitivača i 

tokom, te uloge vrši 

ocjenjivanje ispitne 

vožnje jednog od 

ispitivača koji u tom 

slučaju ima ulogu 

kandidata za vozača 

motornih vozila. 

Kandidat se ocjenjuje na 

osnovu: 

a)  načina ocjenjivanja 

ispita iz vožnje, 

b) sadržaja ispitivanih 

cjelina i načina usmenih 

uputstava tokom vođenja 

ispita. 

c) sposobnosti procjene 

samostalnosti sigurne i 

pravilne vožnje 

kandidata. 

d)  pravilne procjene, 

donošenja ispravnih 

odluka, stavova i 

poznavanja pravila u 

saobraćaju. 

e)  pedagoškog i stručnog 

usmenog obrazloženja 

načina obavljanja radnje i 

davanja blagovremenih i 

jasnih instrukcija, naredbi 

i uputstava kandidatu. 

f)  zaključaka o znanju, 

vještini i ponašanju lica 

koje je upravljalo 

vozilom tokom ispita za 

sigurno i samostalno 

učestvovanje u 

saobraćaju. 

(2) Kandidat koji ostvari uspjeh na pismenom dijelu ispita iz 
oblasti poznavanja propisa o sigurnosti saobraćaja na 
cestama u Bosni i Hercegovini, polaže i usmeni dio ispita. 

(3) Kandidat koji nije položio ispit na svoj zahtjev ima pravo 
uvida u testovni list, koji mu predočava ispitivač nakon 
saopćavanja rezultata. 

(4) Nakon položenog ispita iz poznavanja propisa o sigurnosti 
saobraćaja na cestama u Bosni i Hercegovini, kandidat 
polaže usmeni ispit. Ukoliko ispit iz poznavanja propisa o 
sigurnosti saobraćaja na cestama u Bosni i Hercegovini nije 
položen u cijelosti, isti je eliminatoran, te kandidat ne može 
nastaviti dalje polaganje ispita i isti može ponovo polagati u 
sljedećem ispitnom roku koji odredi nadležni organ. 

(5) Položen ispit iz poznavanja propisa o sigurnosti saobraćaja 
na cestama u Bosni i Hercegovini važi godinu dana od dana 
polaganja. 

(6) Kandidat koji položi ispit iz oblasti poznavanja propisa o 
sigurnosti saobraćaja na cestama u Bosni i Hercegovini, a ne 
položi ispit iz drugih oblasti predviđenih Programom, može 

još jednom ponoviti polaganje ispita iz tih oblasti bez 
obaveze ponovnog osposobljavanja, a ako ni tada ne položi 
ispit smatra se da nije položio ispit u cjelini. 

(7) Kandidat koji položi ispit iz oblasti poznavanja propisa o 
sigurnosti saobraćaja na cestama u Bosni i Hercegovini za 
predavača teorijske nastave, smatra se da je položio ispit i za 
ispitivača teorijskog dijela ispita i ispitivača iz upravljanja 
motornim vozilom. 

(8) Ukoliko se kandidat prijavio za polaganje ispita za sticanje 
više licenci priznaje mu se položen ispit iz poznavanja 
motornih i priključnih vozila, andragogije i saobraćajne 
psihologije. 

(9) Ispiti iz upravljanja motornim vozilom i metodike ispitivanja 
obavljaju se na vozilu odgovarajuće kategorije/potkategorije 
koje ispunjava propisane uvjete iz Pravilnika o 
osposobljavanju kandidata za vozača motornih vozila i koje 
je odobreno za korištenje u procesu osposobljavanja 
kandidata za vozače motornih vozila od strane nadležnog 
organa. 

(10) Kandidat koji polaže ispit iz metodike ispitivanja i 
upravljanja dužan je za potrebe provođenja ispita osigurati 
tehnički ispravno, registrirano, propisno opremljeno, 
neoštećeno i čisto motorno vozilo za onu kategoriju za koju 
polaže ispit. Za evidentiranje i vrednovanje grešaka na ispitu 
iz upravljanja motornim vozilom i metodike upravljanja 
koristi se postupak i obrazac propisan Pravilnikom o načinu 
i uvjetima organiziranja ispita za vozača motornih vozila. 

Član 14. 
(Ocjena ispita) 

(1) Znanje kandidata ocjenjuje se sa "položio" ili "nije položio". 
(2) U slučaju da je kandidat položio ispit, nadležni organ izdaje 

uvjerenje o položenom ispitu za dobijanje licence na obrascu 
iz priloga broj 5. ovog pravilnika. 

Član 15. 
(Zapisnik o polaganju ispita) 

(1) O polaganju ispita vodi se zapisnik čiji je izgled i sadržaj dat 
u Prilogu broj 3. ovog pravilnika i čini njegov sastavni dio. 

(2) Zapisnik potpisuje predsjednik i članovi komisije, odnosno 
ispitivači koji su prisustvovali na ispitu. 

Član 16. 
(Ponovno polaganje ispita) 

Kandidat koji ne položi ispit ima pravo ponovnog polaganja, 
u roku koji odredi nadležni organ. 

V- IZDAVANJE, ZAMJENA I PRODUŽENJE LICENCE 

Član 17. 
(Izgled licenci) 

(1) Licenca na prednjoj strani sadrži: 
a) utisnut grb Bosne i Hercegovine, 
b) naziv entiteta u kojem se izdaje, 
c) naziv organa koji je izdaje, 
d) naziv "LICENCA", 
e) redni broj pod kojim je izdata, 
f) ime i prezime, 
g) fotografiju. 

(2) Na poleđini licenca sadrži: 
a) naznaku vrste licence, 
b) datum izdavanja, 
c) kategorije/potkategorije, 
d) rok važenja. 

(3) Tekst na licenci ispisuje se na jednom od službenih jezika u 
Bosni i Hercegovini. 

(4) Licenca je bijele boje i ima oblik kartice, ID 1 formata 
(standard ISO 7810), čiju izradu organizira nadležni organ i 

čiji izgled i sadržaj je dat u Prilogu broj 6. ovog pravilnika i 
čini njegov sastavni dio. 

Član 18. 
(Izdavanje i produženje licence ispitivača iz poznavanja prve 

pomoći) 
(1) Licencu ispitivača iz poznavanja prve pomoći na period 

važenja od deset godina nadležni organ izdaje licu koje 
ispunjava slijedeće uvjete: 
a) da posjeduje diplomu ili licencu doktora opće 

medicine, 
b) da posjeduje vozačku dozvolu B kategorije. 

(2) Uz zahtjev za izdavanje ili produženje licence ispitivača iz 
poznavanja prve pomoći prilažu se sljedeći dokumenti: 
a) kopija diplome ili licence doktora opće medicine, 
b) kopija vozačke dozvole B kategorije, 
c) dokaz o uplati naknade za izdavanje licence i 
d) dvije fotografije dimenzija 30 x35 mm. 

Član 19. 
(Izdavanje i produženje važenja licence) 

(1) Licencu predavača teorijske nastave, licencu ispitivača iz 
teorijskog dijela ispita i licencu ispitivača iz upravljanja 
motornim vozilom izdaje nadležni organ kod kojeg je 
položen ispit, na period važenja od pet godina, na osnovu 
podataka iz prijave za osposobljavanje i polaganje ispita za 
sticanje licence i uvjerenja o položenom ispitu, na period 
važenja od pet godina, uz prilaganje: 
a) dokaza o uplati naknade za izdavanje licence, 
b) dvije fotografije dimenzija 30 x 35 mm. 

(2) Licu koje u vrijeme izdavanja licence ima 66 godina starosti 
i više, licenca se izdaje, odnosno produžava sa rokom 
važenja do navršenih 70 godina starosti. 

(3) Uz zahtjev za produženje licence iz stava (1) ovog člana 
prilaže se: 
a) kopija lične karte, 
b) kopija vozačke dozvole, 
c) dokaz da je u periodu od pet godina koje prethode 

podnošenju zahtjeva za produženje licence podnosilac 
zahtjeva prisustvovao na najmanje tri stručna 
usavršavanja, pri čemu se u toku kalendarske godine 
priznaje jedno usavršavanje, 

d) dokaz da licu nije izrečena zaštitna mjera zabrane 
upravljanja motornim vozilom, 

e) uvjerenje o zdravstvenoj sposobnosti, koje ne smije biti 
starije od 30 dana, 

f) dokaz o uplati naknade za izdavanje licence, 
g) dvije fotografije dimenzija 30 x 35 mm. 

(4) U licencu se upisuju kategorije/potkategorije za koje je 
ispitivač iz upravljanja motornim vozilom položio ispit, pri 
čemu: 
a) Položen ispit za B kategoriju važi i za BE kategoriju i 

B1 potkategoriju, 
b) Položen ispit za A kategoriju važi i za A1 

potkategoriju, 
c) Položen ispit za C kategoriju važi i za C1 potkategoriju, 
d) Položen ispit za CE kategoriju važi i za C kategoriju, 

C1 i C1E potkategoriju, 
e) Položen ispit za D kategoriju važi i za D1 

potkategoriju, 
f) Položen ispit za DE kategoriju važi i za D kategoriju, 

D1 i D1E potkategoriju. 
(5) Kao dokaz da je u periodu važenja licence za određenu 

kategoriju/potkategoriju prisustvovao kontinuiranom 
usavršavanju iz stava (3) ovog člana prihvata se potvrda o 
usavršavanju izdata od strane nadležnog organa. 



Broj 41 - Stranica 68 S L U Ž B E N I   G L A S N I K   B i H Utorak, 16. 6. 2026. 

(6) Prilikom preuzimanja produžene licence, ispitivač/predavač 
prilaže original licencu kojoj je istekla važnost. 

(7) Kontinuirano usavršavanje za predavače teorijske nastave, 
ispitivače iz teorijskog dijela i ispitivače iz upravljanja 
motornim vozilom, koje su organi nadležni za obrazovanje 
entiteta, kantona i Brčko distrikta Bosne i Hercegovine 
dužna organizirati, provodi se prema programu koji je dat u 
Prilogu broj 1. ovog pravilnika i čini njegov sastavni dio. 

Član 20. 
(Zamjena oštećene ili izgubljene licence) 

(1) Zamjenu važeće licence u slučaju oštećenja vrši nadležni 
organ koji je izdao licencu na osnovu dokumentacije iz 
arhive na period važenja oštećene licence. 

(2) Ukoliko je važeća licenca otuđena ili izgubljena, nadležni 
organ koji je izdao licencu istu poništava i izdaje novu 
licencu na osnovu važeće dokumentacije iz arhive kao 
duplikat na period važenja otuđene ili izgubljene licence. 

Član 21. 
(Oduzimanje licence) 

(1) Nadležni organ poništava izdatu licencu, potvrde o 
osposobljavanju i polaganju ispita, ukoliko se utvrdi da je 
kandidat osposobljavanju i polaganju ispita za sticanje 
licence pristupio na osnovu neistinitih navoda iz prijave ili je 
uz prijavu priložio lažne isprave. 

(2) Ukoliko se utvrdi da je lice steklo licencu na nezakonit način, 
nadležni organ po službenoj dužnosti pokreće postupak kod 
nadležnog sudskog organa. 

(3) Ukoliko imalac licence poslove za koje je licenciran obavlja 
na način suprotan odredbama Zakona o osnovama sigurnosti 
saobraćaja na cestama u Bosni i Hercegovini i pripadajućih 
pravilnika, kao i instrukcija nadležnog organa, organ 
nadležan za obrazovanje koji je izdao licencu istu će 
poništiti. 

Član 22. 
(Registar licenci) 

(1) Za svaku vrstu izdate licence nadležni organ vodi registar. 
(2) Registar o položenim ispitima i izdatim, zamijenjenim i 

produženim licencama sadrži: 
a) redni broj licence, 
b) prezime i ime i ime jednog roditelja, 
c) adresu stanovanja, 
d) datum i mjesto rođenja, 
e) datum polaganja ispita, 
f) datum izdavanja licence, 
g) datum zamjene licence, 
h) datum produženja licence, 

i) datum oduzimanja licence, 
j) vrstu i broj izdate licence i 
k) napomenu. 

(3) Registar iz stava (2) ovog člana se vodi na obrascu u pisanom 
ili elektronskom obliku, koji je dat u Prilogu broj 7. i čini 
sastavni dio ovog pravilnika. 

(4) Evidencija važećih licenci koje je izdao nadležni organ je 
javna. 

(5) Registar se zaključuje na kraju svake kalendarske godine i 
čuva kao dokument trajne vrijednosti. 

VI - PRIJELAZNE I ZAVRŠNE ODREDBE 

Član 23. 
(Započeto osposobljavanje i polaganje ispita) 

(1) Kandidati koji su započeli osposobljavanje prema 
odredbama Pravilnika o uvjetima i načinu dobivanje licence 
("Službeni glasnik BiH", br. 12/07, 41/07 i 13/13) završit će 
osposobljavanje prema odredbama propisa koji je bio na 
snazi u vrijeme započinjanja osposobljavanja. 

(2) Ispiti započeti prema odredbama Pravilnika o uvjetima i 
načinu dobivanje licence ("Službeni glasnik BiH", br. 12/07, 
41/07 i 13/13) okončat će se prema odredbama propisa koji 
je bio na snazi u vrijeme početka ispita, a najkasnije godinu 
dana od dana stupanja na snagu ovog pravilnika. 

Član 24. 
(Važenje i produženje licenci) 

(1) Licence izdate u skladu s odredbama Pravilnika o uvjetima i 
načinu dobivanja licence ("Službeni glasnik BiH" broj 12/07, 
41/07 i 13/13) važe do isteka perioda na koji su izdate. 

(2) Licence stečene po odredbama Pravilnika o uvjetima i načinu 
dobivanje licence ("Službeni glasnik BiH", broj 12/07, 41/07 
i 13/13) mogu se produžiti u skladu s odredbama čl. 18 i 19. 
ovog pravilnika. 

Član 25. 
(Prestanak važenja) 

Danom stupanja na snagu ovog pravilnika prestaje važiti 
Pravilnik o uvjetima i načinu dobivanje licence ("Službeni glasnik 
BiH", br. 12/07, 14/07 i 13/13). 

Član 26. 
(Stupanje na snagu) 

Ovaj pravilnik stupa na snagu 01.01.2027. godine i 
objavljuje se u "Službenom glasniku BiH". 

Broj 05-02-2-1203/26 
08. juna 2026. godine 

Sarajevo 
Ministar 

Edin Forto, s. r. 

